
Meļeļe ko jãn:

1. Ennaan eo ej Kwaļọk Kõn Plan eo ñan Bõk Jipañ Ilo Kajin Eo Aṃ

Cleburne Independent School District (CISD) eaar kõṃṃane plan in ijin ilaļ ñan leļọk jipañ ikijjeen kajin
ilo mõkaj, im wõr tokjãn ñan armej ro Rejjab Lukkuun Jeļã Kajin Pãlle (LEP) ilo aolep bũrookraaṃ ko im
makũtkũt ko an Cleburne ISD. Cleburne ISD enaaj leļọk jerbal in jipañ ko ejjeļọk oṇãer ñan armej ro
Rejjab Lukkuun Jeļã Kajin Pãlle ak LEP ro me renaaj iioon er ak ilo jabdewõt iien ñe juon armej ejjab
lukkuun jeļã Kajin Pãlle ak LEP ej kajjitõk jerbal in jipañ ko ikijjeen kajin eo an. Aolep rijerbal ro an
Cleburne ISD renaaj kõnnanõk ro uwaan jukjukunpãd eo bwe ewõr jerbal in jipañ ko ejjeļọk oṇãer ñan
LEP armej ro im bwe Cleburne ISD enaaj leļọk jerbal in jipañ kein ñan er.

2. Wunin im Maroñ eo Iuṃwin Kien

Ilo aer ļoore Title VI in Kakien eo ikijjeen Jiṃwe im Maroñ ko an Armej in juon Laļ ak Aelõñ (Civil Rights
Act) me an 1964 eo im Kakien eo ikijjeen Ri-Amedka ro Ewõr Aer Ṃõjno ak Nañinmej in Ãnbwin ak
Kõļmãnļọkjeṇ (Americans with Disabilities Act), jikuuļ ko rej aikuj kwaļọki ļọk meļeļe ko ñan jinen im
jemãn ajri ro me rejjab lukkuun jeļã Kajin Pãlle ilo kajin eo remaroñ meļeļe kõn jabdewot bũrookraaṃ,
jerbal in jipañ, ak makũtkũt ko kar kõnnanõk jinen im jemãn ajri ro me rejeļã Kajin Pãlle kaki. Men in
ekitbuuj, im ejjab men kein wõt, meļeļe ko ikijjeen

● register im kadeloñ etan ajri ilo jikuuļ im bwe ejjeļọk kalijekļọk ilo bũrookraaṃ ko an jikuuļ
● kilen kõṃṃan abṇõṇõ kõn juon men ejjab jiṃwe im kõjjeļã ko kõn
● bũrookraaṃ in jipañ ko ikijjeen kajin
● book in kõmeļeļe ko an jinen im jemãn ajri
● ripoot kaat ko
● bũrookraaṃ ko an rijikuuļ ro remeletlet im kapeel
● ruul ak policy ko ikijjeen kaje im kilen leļọk kaje ñan rijikuuļ
● jerbal in jipañ ko an special ed, im
● kajjitõk ko ñan bõk mãlim jãn jinen ak jemãn ajri ikijjeen kweiļọk ñan kõnono kõn special ed
● an rijikuuļ pãd im bõk kuṇaan ilo makũtkũt ko an jikuuļ
● kweiļọk ko an jinen ak jemãn ajri im rikaki

3. Jikuuļ eo an ajri eo nejũ emaroñ ke kajjitõk ippãn ajri eo nejũ, rijikuuļ ro jet, ak rijerbal in
jikuuļ eo me eaar jab katak kilen ukok bwe en ukok ñan ña? Jaab. Jikuuļ ko rej aikuj leļọk ukok in naan
ko ilo jeje ak juon riukok jãn juon armej eo ekkar im ejeļã ukok im ejjab maroñ lõke ak kajjitõk ippãn
rijikuuļ ro, ro jeier im jatier, ro jeraer, ak rijerbal an jikuuļme eaar jab katak kilen ukok bwe en ukõte naan
ko il jeje ak en riukok ñan jinen im jemãn ajri ro.

4. Jikuuļ eo ej aikuj ke letok jipañ ikijjeen kajin eo ao eļaññe ij kajjitõke meñe ajri eo nejũ ejeļã
Kajin Pãlle im ebwe jidik aõ jeļã Kajin Pãlle? Aet. Jikuuļ ko rej aikuj uwaake kajjitõk eo an jinen ak jemãn
ajri ñan bõk jipañ ikijjeen kajin eo an im kemeemej bwe jinen im jemãn ajri remaroñ jab lukkuun jeļã
Kajin Pãlle meñe ajri eo nejier ejeļã Kajin Pãlle.

5. Wõn eo ij aikuj kepaake eļaññe iaikuj ukok in naan ko ilo jeje ak juon riukok ilo jikuuļ eo an ajri

eo nejũ?

Campus ko an CISD

Irving
Jasmyne Reynaga
(817)202-2100
jreynaga@c-isd.com

Marti
Robert Martin
(817)202-1650
rmartin@c-isd.com

Wheat
Anahi Villanueva
(817)202-1300
AVillanueva@c-isd.com

Cooke
Melissa Bowers
817-202-2060
MBowers@c-isd.com

Gerard
Amy Brown
(817)202-2130
ABrown@c-isd.com

CHS
Ruth Rios
(817)202-1200
RRiosLopez@c-isd.com

Santa Fe
Sarah Bennett
(817)202-2300
SBennett@c-isd.com

Coleman
Jennifer Ricketts
(817)202-2030
JRicketts@c-isd.com

TEAM
Marci Funderburk
(817)202-2160
MFunderburk@c-isd.com

Adams
Jennifer Gaston
(817)202-2022
jgaston@c-isd.com

Smith
Tawnee Bicknell
(817)202-1500
tbicknell@c-isd.com

Phoenix
Rachel Bays
(817)202-2090
rbays@c-isd.com

Kilen Kõṃṃan Abṇõṇõ
1. Juon abṇõṇõ ikijjeen jab lewaj jerbal in jipañ ko ikijjeen kajin eo aṃ, ak kõn an jab lukkuun
eṃṃan jerbal in jipañ ko ilo kajin eo aṃ, ekoba riukok ro ak ukok in naan ko kar ukõte ilo jeje, emaroñ
kõṃṃan ilo likio in armej, ak ilo jeje.

2. Abṇõṇõ eo ej aikuj kalikkar raan eo, armej ro ilo abṇõṇõ eo, im ta ko raar waļọk im unin abṇõṇõ
eo an rijikuuļ eo/client eo (waanjoñak, riukok eo eaar kõkkaduduki meļeļe ko, ak kar jab leļọk jerbal in
jipañ ko ñan armej eo ejjab lukkuun jeļã Kajin Pãlle ak LEP eo ak armej eo ejarroñroñ kõnke raar jab
bõktok aer make riukok).

3. Aolep abṇõṇõ renaaj etal ñan Language Access Coordinator eo, Christy Burton ilo
cburton@c-isd.com.

4. Language Access Coordinator eo enaaj kõjeļãik pade ko ilowaan 30 raan jãn raan eo abṇõṇõ ej
tõprakļọk ippãn ikijjeen alikkar eo ak jemļọk eo.

5. Rijerbal ro an Cleburne ISD renaaj kõnnanõk rijikuuļ ro/client ro kõn kilen kõṃṃan abṇõṇõ.

6. Kilen kõṃṃan abṇõṇõ enaaj bar mõttan kõjjeļã eo ikijjeen jiṃwe im maroñ eo ñan an wõr
riukok.

